
 

 

 

 

 

 
 
 
 
 
 

PERANGKAAN PERDAGANGAN LUAR MALAYSIA 

 

 

PERDAGANGAN MALAYSIA PADA 2024 NAIK 9.2% TAHUN KE TAHUN, REKOD 

NILAI TERTINGGI RM2.879 TRILION# 

 

Prestasi Perdagangan Memberangsangkan pada 2024, Catat Rekod Tertinggi 

Baharu 

 

Prestasi perdagangan Malaysia pada tahun 2024 terus menunjukkan peningkatan, 

mencatatkan satu lagi pencapaian dengan perdagangan mencecah nilai tertinggi 

baharu. Perdagangan, eksport dan import kembali meningkat pada tahun 2024 dengan 

nilai perdagangan mencecah RM2.879 trilion, naik 9.2% tahun ke tahun, melepasi aras 

RM2 trilion selama empat tahun berturut-turut. Begitu juga, eksport melebihi jumlah 

RM1 trilion selama empat tahun berturut-turut, meningkat 5.7% kepada RM1.508 trilion. 

Jumlah ini melepasi 87.2% daripada sasaran eksport yang ditetapkan untuk tahun 2025 

di bawah Kajian Separuh Penggal Rancangan Malaysia Kedua Belas (RMKe-12). 

Sementara itu, import meningkat 13.2% tahun ke tahun kepada RM1.371 trilion, 

melepasi aras RM1 trilion untuk tahun ketiga berturut-turut. Prestasi kukuh ini telah 

menghasilkan lebihan dagangan sebanyak RM136.88 bilion, yang ke-27 tahun  

berturut-turut sejak 1998.  

 

Eksport ke rakan dagang utama, iaitu ASEAN, Amerika Syarikat (AS), Kesatuan Eropah 

(EU) dan Taiwan meningkat, dengan eksport ke AS dan Taiwan mencapai nilai tertinggi 

setakat ini. Taiwan secara rasminya menjadi rakan dagang keempat terbesar Malaysia, 

mencerminkan pengukuhan dalam hubungan dua hala dan peluang perdagangan yang 

semakin berkembang. 

 

Sementara itu, Perjanjian Perdagangan Bebas (FTA) telah memainkan peranan yang 

penting dalam memberi akses yang lebih luas kepada perniagaan tempatan ke pasaran 

antarabangsa. Eksport ke pasaran FTA berkembang tahun ini, pulih daripada 

Embargo sehingga jam 1200, 
Isnin, 20 Januari 2025 
  



PERANGKAAN PERDAGANGAN LUAR MALAYSIA DISEMBER 2024 

 
 

 
2 

 

penyusutan yang dicatatkan pada tahun 2023. Kanada merupakan salah satu negara 

yang mencatatkan pertumbuhan eksport, didorong oleh kenaikan permintaan bagi 

barangan elektrik dan elektronik (E&E), manakala eksport ke Turkiye dan Mexico 

melonjak ke aras tertinggi yang baharu, masing-masing dipacu oleh peningkatan 

eksport barangan besi dan keluli serta kimia dan bahan kimia. 

 

Strategi diversifikasi yang mensasarkan pasaran-pasaran baharu juga memainkan 

peranan yang sama penting dalam menyumbang kepada pertumbuhan eksport, 

terutamanya ke negara-negara seperti Bangladesh, Costa Rica, Mesir, Nigeria, Angola, 

Ethiopia, Algeria, Togo, Libya dan khususnya Kenya, Oman serta Namibia yang 

mencatatkan nilai tertinggi baharu. 

 

Dari segi barangan pula, pertumbuhan eksport pada tahun 2024 telah disokong oleh 

prestasi mampan barangan perkilangan dan keluaran pertanian. Pertumbuhan ini 

dipacu oleh peningkatan eksport barangan E&E, jentera, kelengkapan dan peralatan, 

barangan makanan diproses serta barangan optik dan saintifik yang mencatatkan nilai 

tertinggi baharu. Minyak sawit dan keluaran pertanian berasaskan minyak sawit, 

barangan perkilangan logam dan keluaran getah turut menyumbang kepada 

pertumbuhan ini. Tambahan pula, eksport barangan E&E serta jentera, kelengkapan 

dan peralatan masing-masing telah mencatatkan peningkatan melebihi RM10 bilion. 

 

Meskipun berhadapan dengan keadaan ekonomi global yang mencabar, MITI bersama 

agensi promosi perdagangan negara, MATRADE, terus komited untuk 

memperkukuhkan perdagangan antarabangsa sebagai asas untuk mengekalkan 

pertumbuhan ekonomi jangka panjang. Ianya akan disokong melalui inisiatif strategik 

yang digariskan dalam RMKe-12, Pelan Tindakan Perdagangan Nasional (NTBp) dan 

Pelan Induk Perindustrian Baharu 2030 (NIMP 2030). Dengan memanfaatkan rangka 

kerja ini, MITI dan agensinya akan menyokong kerajaan untuk membantu negara 

mencapai pertumbuhan ekonomi yang berterusan serta berdaya tahan pada tahun-

tahun akan datang. 

Butiran lanjut mengenai Prestasi Perdagangan Malaysia tahun 2024 dan bulan 

Disember 2024 boleh didapati di Lampiran di bawah, yang perlu dibaca bersama 

dengan Nota yang mengiringi laporan ini. 

 

KEMENTERIAN PELABURAN, PERDAGANGAN DAN INDUSTRI 

20 JANUARI 2025 

 

Mengenai MITI 

MITI ialah pemacu utama dalam menjadikan Malaysia sebagai destinasi pilihan untuk 

pelaburan berkualiti dan mengukuhkan lagi status negara yang semakin meningkat sebagai 

sebuah negara perdagangan yang berdaya saing di peringkat dunia. Objektif dan peranannya 

berorientasi kepada memastikan pembangunan pesat ekonomi Malaysia serta membantu 

mencapai matlamat negara untuk menjadi sebuah negara maju. 

 
Pertanyaan media:  

Unit Komunikasi Strategik, MITI 

Tel : +603 6200 0083 
Faks : + 603 6206 4293 
Email : alluks@miti.gov.my 

PRESTASI PERDAGANGAN TAHUN 2024 

Prestasi Perdagangan dengan Pasaran Utama 
 

Pada tahun 2024, rakan dagang utama Malaysia adalah ASEAN, China, AS, EU dan 

Taiwan, mewakili 68.4% daripada jumlah perdagangan Malaysia. 

 

ASEAN - Perdagangan, Eksport dan Import Kembali Meningkat pada 
2024 
 
Pada tahun 2024, sebagai rakan dagang strategik bagi Malaysia, perdagangan dengan 

ASEAN berjumlah RM765.09 bilion, merangkumi 26.6% daripada jumlah perdagangan 

Malaysia. Perdagangan meningkat 6.1% setelah mencatatkan penurunan pada 2023. 

 

Sebagai destinasi eksport utama di rantau ini, eksport ke ASEAN meningkat 4.2% 

kepada RM437.92 bilion, didorong oleh pertumbuhan eksport jentera, kelengkapan dan 

peralatan, barangan perkilangan logam serta keluaran petroleum. 

 

Pecahan eksport ke negara ASEAN: 

• Singapura   RM230.86 bilion, meningkat 5.3%, berbanding 2023; 

• Thailand   RM58.98 bilion, ↑0.1%; 

• Indonesia   RM54.40 bilion, ↑6.9%; 

• Viet Nam  RM53.86 bilion, ↑3.6%;  

• Filipina  RM27.82 bilion, ↑5.2%; 

• Brunei   RM5.69 bilion, ↓11.1%; 

• Myanmar  RM3.17 bilion, ↓20.9%;  

• Kemboja  RM3.05 bilion, ↑30.1%; dan 

• Lao PDR   RM67.9 juta, ↓49.7%. 

 

Tiga destinasi eksport utama di ASEAN adalah Singapura, Thailand dan Indonesia, 

yang merangkumi 78.6% daripada jumlah eksport Malaysia ke rantau ini. Eksport ke 

Singapura, dengan syer 52.7% daripada jumlah eksport ke rantau ini, meningkat 

sebanyak RM11.57 bilion berbanding 2023 berikutan eksport yang kukuh bagi 

barangan E&E. Eksport ke Thailand (13.5% syer) berkembang sebanyak RM71.9 juta 

susulan kenaikan eksport barangan perkilangan logam, manakala eksport ke 

Indonesia (12.4% syer) naik sebanyak RM3.49 bilion disumbangkan oleh pertambahan 

eksport keluaran petroleum. Eksport ke Viet Nam dan Kemboja mencatatkan nilai 

tertinggi setakat ini. 

 

Import dari ASEAN meningkat 8.9% kepada RM327.17 bilion dengan import utama 

terdiri daripada barangan E&E, keluaran petroleum serta kimia dan bahan kimia. 

 

China – Rakan Dagang Terbesar bagi 16 Tahun Berturut-turut 
 
Pada tahun 2024, China kekal sebagai rakan dagang terbesar Malaysia selama 16 

tahun berturut-turut sejak 2009. Perdagangan meningkat 7.6% kepada RM484.12 bilion 

berbanding tahun sebelumnya, mewakili 16.8% daripada jumlah perdagangan 

Malaysia. 

 

Eksport ke China menyusut 2.2% kepada RM187.67 bilion disebabkan oleh permintaan 

yang lebih rendah bagi barangan E&E serta bijih logam dan serpihan logam. Walau 

bagaimanapun, kesan penurunan ini telah diimbangi oleh eksport yang kukuh bagi 

barangan kertas dan palpa, keluaran getah serta barangan optik dan saintifik. 

 

Import dari China meningkat 14.8% kepada RM296.45 bilion, dengan import utamanya 

terdiri daripada barangan E&E, jentera, kelengkapan dan peralatan serta kimia dan 

bahan kimia. 

 

AS – Jumlah Perdagangan, Eksport dan Import Tertinggi Setakat Ini 
 
Pada tahun 2024, perdagangan dengan AS, rakan dagang ketiga terbesar Malaysia 

sejak 2015, meningkat 29.9% kepada RM324.91 bilion berbanding 2023. Perdagangan 

dengan negara ini merangkumi 11.3% daripada jumlah perdagangan Malaysia, 

menggambarkan kepentingan sumbangannya kepada prestasi perdagangan dan 

pertumbuhan ekonomi negara. 

Eksport ke AS pada 2024 melonjak kepada rekod tertinggi baharu, mencatatkan 

pertumbuhan dua digit 23.2% kepada RM198.65 bilion hasil eksport yang kukuh bagi 

barangan E&E, jentera, kelengkapan dan peralatan serta keluaran getah. 

 

Import dari AS melonjak 42.1% kepada RM126.26 bilion dengan import utamanya terdiri 

daripada barangan E&E, jentera, kelengkapan dan peralatan serta kimia dan bahan 

kimia. 

 

EU – Perdagangan dan Eksport Kembali Pulih pada 2024 
 

Perdagangan dengan EU pada 2024 yang merangkumi 7.6% daripada jumlah 

perdagangan Malaysia meningkat 5.8% kepada RM218.85 bilion berbanding 2023.  

 

Eksport meningkat 2.6% kepada RM115.78 bilion disokong oleh pertambahan eksport 

minyak sawit dan barangan berasaskan minyak sawit, keluaran getah dan barangan 

makanan diproses. 

 

Pecahan eksport ke 10 pasaran utama di EU yang mewakili 92.3% daripada jumlah 

eksport Malaysia ke rantau ini adalah: 

• Belanda  RM35.67 bilion, menurun 0.5%, berbanding 2023; 

• Jerman  RM32.32 bilion, ↑5.7%; 

• Belgium   RM7.98 bilion, ↓14.6%; 

• Itali   RM6.71 bilion, ↑7.0%; 

• Sepanyol   RM6.33 bilion, ↑12.0%;  

• Perancis   RM6.14 bilion, ↑0.4%; 

• Poland   RM3.82 bilion, ↑19.1%;  

• Hungary   RM3.64 bilion, ↑52.9%;  

• Republik Czech RM2.50 bilion, ↓5.0%; dan 

• Sweden   RM1.74 bilion, ↑20.6%. 

 

Antara pasaran eksport utama di EU yang mencatatkan pertumbuhan ialah Jerman 

yang meningkat sebanyak RM1.76 bilion berbanding tahun sebelumnya berikutan 

peningkatan eksport barangan E&E. Sementara itu, eksport ke Itali naik RM436.7 juta 

disebabkan eksport yang kukuh bagi barangan perkilangan logam dan eksport ke 

Sepanyol mengembang sebanyak RM676.8 juta didorong oleh pertambahan eksport 

minyak sawit dan keluaran pertanian berasaskan minyak sawit. Eksport ke Jerman, 

Sepanyol, Poland dan Hungary mencatatkan nilai tertinggi setakat ini. 

 

Import dari EU naik 9.8% kepada RM103.07 bilion dengan barangan import utamanya 

ialah barangan E&E, jentera, kelengkapan dan peralatan serta kimia dan bahan kimia. 

 

Taiwan – Menggantikan Jepun sebagai Rakan Dagang Keempat Terbesar 
 
Pada tahun 2024, Taiwan menggantikan Jepun sebagai rakan dagang keempat 

terbesar Malaysia, mencatatkan pertumbuhan kukuh dua digit 38.5% kepada RM176.1 

bilion berbanding 2023 dan menyumbang 6.1% kepada jumlah perdagangan Malaysia. 

Ini merupakan nilai perdagangan tertinggi dicatatkan setakat ini. 

 

Eksport mencecah nilai tertinggi baharu, melonjak 54.4% kepada RM66.99 bilion 

berikutan permintaan yang kukuh bagi barangan E&E, barangan optik dan saintifik serta 

jentera, kelengkapan dan peralatan. 

 

Import dari Taiwan meningkat 30.2% kepada RM109.12 bilion dengan barangan utama 

import terdiri daripada barangan E&E, keluaran petroleum serta kimia dan bahan kimia. 

 

Perdagangan dengan Rakan dagang FTA – Perdagangan, Eksport dan 
Import Pulih 
 

Menyertai Perjanjian Perdagangan Bebas (FTA) menunjukkan komitmen Malaysia 

dalam menjadi persekitaran perdagangan yang terbuka dan liberal. Sehingga kini, 

Malaysia telah menandatangani 16 FTA dua hala dan serantau, mewujudkan peluang 

bagi perniagaan Malaysia untuk meningkatkan eksport melalui kuota yang lebih baik 

dan tarif yang lebih rendah. Pada tahun 2024, perdagangan dengan rakan dagang FTA 

meningkat 5.2% kepada RM1.870 trilion berbanding 2023, membentuk 65% daripada 

jumlah perdagangan Malaysia. 

Eksport ke rakan dagang FTA yang merangkumi 67.1% daripada jumlah eksport 

Malaysia meningkat 1.9% kepada RM1.012 trilion. Barangan eksport utama ke rakan 

dagang FTA ialah barangan E&E, keluaran petroleum, kimia dan bahan kimia, gas asli 

cecair (LNG) serta barangan perkilangan logam, yang menyumbang 63.8% kepada 

jumlah eksport Malaysia ke pasaran FTA. 

 

Peningkatan eksport dicatatkan ke India yang naik 14.5% berbanding tahun lalu 

kepada RM52.13 bilion dan eksport ke Pakistan bertambah 29% kepada RM5.66 

bilion, disokong oleh kenaikan eksport minyak sawit dan keluaran pertanian berasaskan  

minyak sawit. Eksport ke Mexico mengembang 0.8% kepada RM18.86 bilion, eksport 

ke Chile meningkat 18.2% kepada RM720.8 juta dan eksport ke Peru naik 3% kepada 

RM670.3 juta, didorong oleh eksport yang kukuh bagi kimia dan bahan kimia. 

 

Sementara itu, eksport ke Turkiye meningkat 17.1% kepada RM20.54 bilion berikutan 

pertambahan eksport barangan besi dan keluli dan eksport ke Kanada melonjak 55.9% 

kepada RM6.51 bilion disumbangkan oleh eksport yang kukuh bagi barangan E&E. 

 

Eksport ke Mexico, Turkiye dan Kanada mencatatkan nilai eksport tertinggi setakat 

ini. 

 

Import dari rakan dagang FTA naik 9.6% kepada RM857.93 bilion dengan barangan 

utama import terdiri daripada barangan E&E, keluaran petroleum, jentera, kelengkapan 

dan peralatan, kimia dan bahan kimia serta barangan perkilangan logam. Kesemua 

barangan ini menyerap 64.9% daripada jumlah import Malaysia dari pasaran FTA. 

 

Strategi Diversifikasi Menyumbang kepada Pertumbuhan Eksport ke 
Pasaran Baharu 
 

Pada tahun 2024, beberapa pasaran baharu telah mencatatkan pertumbuhan eksport, 

khasnya ke Bangladesh, Kenya, Costa Rica, Mesir, Nigeria, Oman, Togo, Angola, 

Ethiopia, Algeria, Libya dan Namibia. Eksport ke Kenya, Oman dan Namibia mencapai 

rekod baharu. 

Eksport ke Bangladesh meningkat 5.7% berbanding 2023 kepada RM11.84 bilion, 

Kenya bertambah 2.1% kepada RM5.52 bilion, Mesir melonjak 53.6% kepada RM3.55 

bilion, Togo mengembang 6.2% kepada RM1.43 bilion dan Algeria naik 27.9% kepada 

RM552.1 juta ekoran peningkatan eksport minyak sawit dan keluaran pertanian 

berasaskan  minyak sawit. 

 

Eksport ke Oman meningkat 10.1% kepada RM1.6 bilion, Costa Rica mengembang 

17.6% kepada RM3.43 bilion, Ethiopia melonjak 56.4% kepada RM580 juta dan Libya 

naik 19.7% kepada RM116.7 juta, didorong oleh peningkatan permintaan bagi 

barangan E&E. 

 

Sementara itu, eksport ke Namibia lebih tinggi sebanyak 2.9% kepada RM221.6 juta, 

Angola melonjak 59.3% kepada RM894.1 juta, disumbangkan oleh kenaikan 

permintaan bagi keluaran petroleum manakala eksport ke Nigeria meningkat 5.7% 

kepada RM2.51 bilion, disokong oleh pertumbuhan eksport jentera, kelengkapan dan 

peralatan. 

 

Prestasi Eksport Sektor Utama 

 

Barangan Perkilangan - Barangan E&E Mencatatkan Nilai Eksport 

Tertinggi Setakat Ini 
 

Pada tahun 2024, eksport barangan perkilangan melepasi aras RM1 trilion bagi tahun 

keempat berturut-turut, merangkumi 85.5% daripada jumlah eksport Malaysia atau 

sebanyak RM1.289 trilion, naik 6% berbanding 2023. Barangan E&E terus 

mendominasi eksport Malaysia, meraih bahagian terbesar sebanyak 39.9%, naik 4.5% 

kepada RM601.18 bilion, nilai tertinggi yang pernah direkodkan setakat ini. Peningkatan 

ini disumbangkan oleh permintaan kukuh bagi litar bersepadu elektronik yang naik 4.8% 

kepada RM313.1 bilion, disebabkan terutamanya oleh peningkatan dalam teknologi 

global. 

 

Barangan E&E lain yang turut mencatatkan pertumbuhan eksport ketara pada tahun 

2024 adalah: 

• Komputer, meningkat 77.7% berbanding 2023 kepada RM32.31 bilion; 

• Komputer dan peralatan pemprosesan data lain, ↑53% ke RM15.43 bilion;  

• Alat ganti dan aksesori mesin pejabat, ↑24.5% ke RM13.72 bilion;  

• Peranti elektro-diagnostik, kelengkapan perubatan dan radiologi, ↑75.8% ke 

RM5.54 bilion; dan  

• Alat ganti dan aksesori komputer, ↑16.3% ke RM10.68 bilion. 

 

Peningkatan eksport barangan E&E dicatatkan ke AS, Taiwan, Singapura, Republik 

Korea (ROK) dan Kanada. 

 

Barangan perkilangan lain yang mencatatkan peningkatan eksport ketara pada tahun 

2024 adalah: 

 

• Jentera, kelengkapan dan peralatan, meningkat 20.6% berbanding tahun 2023 

kepada RM69.04 bilion;  

• Barangan perkilangan logam, ↑9.3% ke RM61.55 bilion;  

• Barangan makanan diproses, ↑16.7% ke RM35.37 bilion;  

• Keluaran getah, ↑22.6% ke RM26.16 bilion; dan  

• Barangan optik dan saintifik, ↑8.4% ke RM59.17 bilion. 

 

Eksport barangan E&E, jentera, kelengkapan dan peralatan, barangan makanan 

diproses serta barangan optik dan saintifik mencapai nilai eksport tertinggi yang 

pernah direkodkan. 

 

Keluaran Pertanian – Pertumbuhan Eksport Dipacu oleh Minyak Sawit 
 

Pada tahun 2024, eksport keluaran pertanian pulih dengan kukuh, mencatatkan 

peningkatan dua digit sebanyak 11.4% kepada RM105.67 bilion berbanding 2023, 

menyumbang 7% kepada jumlah eksport Malaysia. Pertumbuhan ini dipacu oleh 

kenaikan eksport minyak sawit dan keluaran pertanian berasaskan  minyak sawit yang 

meningkat 11.7% kepada RM79.22 bilion berikutan harga dan kuantiti eksport yang 

lebih tinggi. 

Eksport LNG Meningkat Meskipun Eksport Keseluruhan Hasil Galian 
Menyusut 
 

Pada tahun 2024, eksport hasil galian yang merangkumi 6.8% daripada jumlah eksport 

Malaysia menurun sebanyak 3.1% kepada RM102.84 bilion berbanding 2023. Ini 

disebabkan oleh penyusutan eksport petroleum mentah sebanyak 9.1% kepada 

RM26.11 bilion ekoran harga dan kuantiti eksport yang lebih rendah. Walau 

bagaimanapun, eksport LNG naik 1% kepada RM60.84 bilion disumbangkan oleh 

kuantiti eksport yang lebih tinggi. 

Prestasi Import 
 

Nilai Import Tertinggi Setakat Ini 
 

Pada tahun 2024, jumlah import Malaysia meningkat 13.2% kepada RM1.371 trilion 

berbanding 2023, mencatatkan nilai tertinggi yang pernah direkodkan setakat ini. Tiga 

kategori utama import mengikut penggunaan akhir yang merangkumi 75.4% daripada 

jumlah import pada 2024 adalah: 

 

• Barangan perantaraan, bernilai RM748.84 bilion atau 54.6% daripada jumlah 

import, mengembang 20.7%, disumbangkan oleh kenaikan import alat ganti dan 

aksesori bagi barangan modal bukan kelengkapan pengangkutan; 

 

• Barangan modal, bernilai RM166.86 bilion atau 12.2% daripada jumlah import, 

meningkat 29.6%, hasil pertambahan import barangan modal bukan 

kelengkapan pengangkutan; dan 

 

• Barangan penggunaan, bernilai RM117.44 bilion atau 8.6% daripada jumlah 

import, naik 12.8%, dipacu oleh peningkatan import makanan dan minuman 

diproses khusus untuk penggunaan isirumah. 

China kekal sebagai sumber import terbesar negara sejak 2011, diikuti oleh Singapura, 

AS, Taiwan dan Jepun. Kesemua pasaran ini menyumbang 56% kepada jumlah import 

Malaysia. Sementara itu, import dari ASEAN berjumlah RM327.17 bilion atau 23.9% 

daripada jumlah import Malaysia dan import dari EU berjumlah RM103.07 bilion dengan 

sumbangan sebanyak 7.5%. 

 

PRESTASI PERDAGANGAN BAGI BULAN DISEMBER 2024 

 

Lebihan Dagangan Tertinggi sejak Oktober 2023 
 

Perdagangan pada bulan Disember 2024 mencatatkan kenaikan tahun ke tahun yang 

ke-12 bulan berturut-turut, dengan pertumbuhan dua digit sebanyak 14.6% kepada 

RM257.86 bilion. Eksport mencatatkan perkembangan kukuh 16.9% kepada RM138.52 

bilion manakala import meningkat 11.9% kepada RM119.34 bilion. Susulan dari itu, 

lebihan dagangan sebanyak RM19.18 bilion direkodkan, yang ke-56 bulan berturut-

turut sejak Mei 2020 dan nilai tertinggi direkodkan sejak Oktober 2023. Perdagangan, 

eksport dan import merupakan nilai bulanan tertinggi bagi bulan Disember. 

 

Berbanding November 2024, perdagangan, eksport, import dan lebihan dagangan 

masing-masing naik sebanyak 8.5%, 9.7%, 7.3% dan 27.4%. 

 

Prestasi Eksport Sektor Utama 

 

Eksport Barangan Perkilangan dan Keluaran Pertanian Mencatatkan 
Pertumbuhan Dua Digit 
 
 
Pada bulan Disember 2024, eksport barangan perkilangan yang menyerap 84.6% 

daripada jumlah eksport mencatatkan pertumbuhan yang memberangsangkan 

sebanyak 18.5% tahun ke tahun kepada RM117.21 bilion dengan peningkatan eksport 

direkodkan bagi barangan E&E, barangan perkilangan logam serta jentera, 

kelengkapan dan peralatan. 

Eksport keluaran pertanian (7.7% syer) mencatatkan pengembangan dua digit 28.9% 

tahun ke tahun kepada RM10.6 bilion berbanding Disember 2023, disumbangkan 

terutamanya oleh pengembangan eksport minyak sawit dan keluaran pertanian 

berasaskan  minyak sawit berikutan harga dan kuantiti eksport yang lebih tinggi. 

 

Eksport hasil galian menurun 5.1% tahun ke tahun kepada RM9.9 bilion (7.1% syer) 

disebabkan oleh pengurangan eksport LNG dan petroleum mentah susulan harga 

eksport yang lebih rendah. 

 

Berbanding dengan November 2024, eksport barangan perkilangan, keluaran pertanian 

dan hasil galian masing-masing meningkat 9.1%, 11.5% dan 19.2%. 

 

Prestasi Import 

 

Import Mencatatkan Pertumbuhan Dua Digit 

 

Pada Disember 2024, import meningkat 11.9% tahun ke tahun kepada RM119.34 bilion, 

pertumbuhan positif yang ke-14 bulan berturut-turut. Import barangan perantaraan 

meningkat 1.4% kepada RM60.89 bilion, barangan modal (↑41.5% kepada RM17.39 

bilion) dan barangan penggunaan (↑11.9% kepada RM10.3 bilion). 

 

Berbanding bulan November 2024, import meningkat 7.3%. Sementara itu, import 

barangan modal dan barangan penggunaan masing-masing naik sebanyak 31.1% dan 

2.3%, manakala import  barangan perantaraan menyusut 3.7%. 

 

PRESTASI PERDAGANGAN BAGI SUKU KEEMPAT TAHUN 2024 

 

Nilai Perdagangan dan Import Tertinggi bagi Suku Keempat 

 

Jumlah perdagangan bagi suku keempat (S4) 2024 meningkat 6.4% kepada RM739.84 

bilion berbanding suku keempat 2023. Eksport naik 7.3% kepada RM392.97 bilion dan 

import bertambah 5.3% kepada RM346.87 bilion. Perdagangan dan import 

mencatatkan nilai tertinggi bagi S4 setakat ini. Sementara itu, lebihan dagangan 

mengembang 25% kepada RM46.1 bilion. 

 

Berbanding suku ketiga (S3) 2024, eksport dan lebihan dagangan masing-masing naik 

2.4% dan 86.8%, manakala perdagangan dan import menurun 0.4% dan 3.4%. 

 

PROSPEK PERDAGANGAN TAHUN 2025 

 

Pada tahun 2025, perdagangan Malaysia dijangka berkembang selaras dengan 

unjuran yang diterbitkan oleh Pertubuhan Perdagangan Dunia (WTO) yang 

menganggarkan jumlah perdagangan barangan global akan meningkat sebanyak 3%. 

 

Seiring dengan itu, Tinjauan Ekonomi 2025 oleh Kementerian Kewangan (MOF) 

menyasarkan perdagangan Malaysia akan tumbuh 4% pada 2025 dengan eksport dan 

import masing-masing naik sebanyak 3.9% dan 4.1%, manakala Keluaran Dalam 

Negeri Kasar (KDNK) dijangka meningkat antara 4.5% hingga 5.5%. 

 

Permintaan yang berterusan bagi barangan E&E pada tahun ini akan disokong oleh 

trend peningkatan dalam sektor tersebut, sejajar dengan unjuran oleh World 

Semiconductor Trade Statistics (WSTS) bahawa jualan semikonduktor global akan 

meningkat sebanyak 11.2% pada 2025. 

 

Dari segi pasaran pula, pemanfaatan Perjanjian Perdagangan Bebas (FTA) adalah 

penting dalam membantu akses barangan Malaysia ke pasaran yang lebih luas, 

sekaligus meningkatkan pertumbuhan eksport. 

 

Sebagai sebuah negara perdagangan terbuka, Malaysia turut terdedah kepada 

kerentanan global yang boleh mempengaruhi pertumbuhan ekonominya, termasuk 

ketidakpastian global yang timbul daripada ketegangan geopolitik yang berpanjangan, 

gangguan dalam rantaian bekalan global serta turun naik harga komoditi. Selain 

daripada itu, kebimbangan yang meningkat menjelang pelantikan presiden AS yang 

baru berhubung dengan dasar-dasar yang akan dilaksanakan dilihat boleh memberi 

kesan kepada perdagangan serantau. 

 

Sehubungan itu, MITI dan MATRADE akan terus berwaspada dalam memantau dan 

mengurangkan risiko terhadap pertumbuhan perdagangan, terutamanya dengan 

mempergiatkan aktiviti promosi pasaran dan penerokaan pasaran eksport baharu untuk 

barangan Malaysia. 

# Nota: 
 

• Perlu diambil perhatian bahawa dari segi konsep, angka eksport dan import dalam perangkaan 

perdagangan luar negeri adalah berbeza daripada apa yang terdapat dalam akaun barangan untuk 

perhitungan imbangan pembayaran. Penyusunan perangkaan perdagangan antarabangsa biasanya dibuat 

berdasarkan rekod kastam yang mencerminkan pergerakan barangan fizikal dari satu sempadan ke 

sempadan yang lain, dan mengikut garis panduan antarabangsa mengenai konsep-konsep dan definisi-

definisi contohnya International Merchandise Trade Statistics: Concepts and Definitions 2010 (IMTS 2010) 

yang berbeza dengan prinsip-prinsip Sistem Akaun Negara (SNA) dan perhitungan Imbangan Pembayaran 

(BOP). Dalam SNA, barangan didefinisikan sebagai “barangan fizikal yang ada permintaan dan di mana 

hak milik boleh dikenal pasti serta hak miliknya boleh dipindahkan dari satu institusi ke institusi lain melalui 

pasaran”.  

• Ini adalah keluaran awalan, keterangan terperinci akan diterbitkan dalam laporan “PERANGKAAN 

PERDAGANGAN LUAR NEGERI BULANAN” yang akan dikeluarkan oleh Jabatan Perangkaan Malaysia, 

untuk kegunaan umum pada Selasa, 28 Januari 2025 dan boleh dimuat turun melalui eStatistik di portal 

Jabatan Perangkaan Malaysia (https://newss.statistics.gov.my/newss-portalx/ep/epLogin.seam).  

• Siaran media ini boleh diakses daripada portal Kementerian Perdagangan Antarabangsa dan Industri 

(http://www.miti.gov.my) dan Perbadanan Pembangunan Perdagangan Luar Malaysia 

(http://www.matrade.gov.my).  

• Data bulan December 2024 adalah provisional dan tertakluk kepada semakan/pindaan dalam keluaran 

berikutnya. 

• Mulai bulan rujukan April 2018, pemilihan kod untuk eksport dan import bagi minyak sawit dan keluaran 

pertanian berasaskan minyak sawit telah dikaji semula serta dikemaskini untuk lebih mewakili barangan 

tersebut, dan ini telah menyebabkan sedikit perubahan pada data.  

• 22 rakan dagang FTA terdiri daripada China, Singapura, Jepun, Thailand, Republik Korea, Indonesia, India, 

Australia, Viet Nam, Filipina, New Zealand, Türkiye, Pakistan, Myanmar, Kemboja, Brunei, Chile, Lao PDR, 

Hong Kong SAR, Kanada, Mexico dan Peru. 

• Mulai bulan rujukan Februari 2020, United Kingdom tidak lagi menjadi ahli Kesatuan Eropah (EU). 

• Bermula bulan rujukan Jun 2022, Harmonised Commodity description and Coding system 2022 (HS2022) 

yang juga dikenali sebagai Perintah Duti Kastam (PDK2022) telah digunakan dalam penyusunan 

Perangkaan Perdagangan Luar Negeri (barangan). Klasifikasi ini menggantikan HS2017 yang digunapakai 

daripada April 2017 sehingga Mei 2022. Walau bagaimanapun, pengkelasan mengikut Standard 

International Trade Classification (SITC) Rev.4 masih digunakan dengan penyelarasan bersesuaian. 

• WTO merujuk kepada perdagangan barangan manakala IMF merujuk kepada barangan dan perkhidmatan.  

• Jumlah tidak semestinya terhasil disebabkan pembundaran. 

Nota: Jumlah tidak semestinya terhasil disebabkan pembundaran 

 

 

JADUAL 1:  RINGKASAN PERDAGANGAN LUAR MALAYSIA 
 

Tahun/ 
Jumlah  
Eksport 

Jumlah  
Import 

Imbangan  
Dagangan 

Jumlah  
Perdagangan 

Tempoh (RM Juta) (RM Juta) (RM Juta) (RM Juta) 
            

2023f            
Januari  112,665.5   94,508.3   18,157.2   207,173.8 

Februari  112,682.1   92,703.0   19,979.2   205,385.1 
Mac  129,744.8   104,468.7   25,276.2   234,213.5 
April  105,165.7   93,820.6   11,345.1   198,986.2 
Mei  119,515.8   104,104.7   15,411.1   223,620.5 

Jun  123,942.0   94,874.8   29,067.2   218,816.8 
Julai  116,765.4   99,458.2   17,307.2   216,223.6 
Ogos  115,180.8   97,850.4   17,330.4   213,031.2 
September  124,334.1   99,936.5   24,397.6   224,270.6 

Oktober  126,151.7   113,187.3   12,964.4   239,339.0 
November  121,604.0   109,501.0   12,103.0   231,105.0 
Disember  118,446.9   106,630.6   11,816.3   225,077.5 
2023 (Jan-Dis)f  1,426,198.7   1,211,044.0        215,154.7   2,637,242.7 
            
2024p            
Januari  122,410.5   112,238.0   10,172.5   234,648.5 
Februari  111,356.9   100,116.4   11,240.5   211,473.3 
Mac  128,564.5   115,845.3   12,719.2   244,409.9 
April  114,695.2   106,953.5   7,741.7   221,648.7 
Mei  128,037.4   118,082.5   9,954.9   246,120.0 
Jun  126,016.5   111,740.3   14,276.2   237,756.8 
Julai  131,117.0   124,715.5   6,401.4   255,832.5 
Ogos  129,003.5   123,489.8   5,513.7   252,493.4 
September  123,557.4   110,790.0   12,767.4   234,347.4 
Oktober  128,138.7   116,269.3   11,869.4   244,408.1 
November  126,309.9   111,259.5   15,050.4   237,569.4 
Disember  138,517.2   119,341.0   19,176.2   257,858.2 
2024 (Jan-Dis)p     1,507,724.9  1,370,841.2   136,883.6   2,878,566.1 
Perubahan  m-o-m (%)  9.7                  7.3   27.4                     8.5 
Perubahan y-o-y (%)  16.9   11.9   62.3                  14.6 
 
2023f  

 
  

 
  

 
  

 

S1  355,092.5   291,679.9   63,412.5   646,772.4 

S2  348,623.4   292,800.1   55,823.3   641,423.5 

S3  356,280.3   297,245.2   59,035.1   653,525.4 

S4  366,202.6   329,318.9   36,883.7   695,521.5 

 
2024p  

          

S1  362,331.9   328,199.7   34,132.3   690,531.6 
S2  368,749.2   336,776.3   31,972.8   705,525.5 
S3  383,677.9   358,995.4   24,682.5   742,673.3 
S4  392,965.9   346,869.8   46,096.1   739,835.7 
Perubahan q-o-q (%)                  2.4   -3.4   86.8   -0.4 
Perubahan y-o-y (%)  7.3   5.3   25.0   6.4 
            

2023f  1,426,198.7   1,211,044.0   215,154.7   2,637,242.7 

2024p     1,507,724.9  1,370,841.2   136,883.6   2,878,566.1 
Perubahan y-o-y (%)  5.7   13.2   -36.4   9.2 

  JADUAL 2: BARANGAN UTAMA EKSPORT (DISEMBER 2024) 
Barangan Dis 

2024p 
Nov   

2024p 
Dis 

2023f 
Perubahan 

m-o-m 
Perubahan 

y-o-y 

 RM Juta RM Juta RM Juta % % 

Jumlah Eksport 138,517.2 126,309.9 118,446.9 9.7 16.9 

Barangan E&E 58,750.3 51,123.2 45,969.2 14.9 27.8 

Keluaran Petroleum 9,819.5 8,879.6 9,056.0 10.6 8.4 

Minyak Sawit & Keluaran 
Pertanian Berasaskan 
Minyak Sawit 8,192.4 7,354.1 6,249.9 11.4 31.1 

Jentera, Kelengkapan & 
Peralatan 6,509.2 6,209.5 5,596.5 4.8 16.3 

Kimia & Bahan Kimia 6,081.5 6,134.4 5,945.6 -0.9 2.3 

LNG 5,840.7 5,652.9 6,309.5 3.3 -7.4 

Barangan Perkilangan 
Logam 5,799.9 4,656.4 4,630.8 24.6 25.2 

Barangan Optik & Saintifik 5,081.1 4,592.1 4,868.3 10.6 4.4 

Barangan Makanan 
Diproses 3,309.9 3,050.0 2,818.7 8.5 17.4 

Barangan Perkilangan 
Berasaskan Minyak Sawit 3,021.6 2,757.5 2,529.0 9.6 19.5 

 

 

JADUAL 3: PASARAN UTAMA EKSPORT (DISEMBER 2024) 
Pasaran Dis 

2024p 
Nov   

2024p 
Dis 

2023f 
Perubahan 

m-o-m 
Perubahan 

y-o-y 

RM Juta RM Juta RM Juta % % 

Jumlah Eksport 138,517.2 126,309.9 118,446.9 9.7 16.9 

Singapura  22,531.0 17,994.3 15,608.6 25.2 44.4 

China 19,355.6 15,175.2 17,656.7 27.5 9.6 

AS 18,940.1 20,300.4 14,633.7 -6.7 29.4 

Hong Kong SAR  9,849.9 7,157.4 7,347.7 37.6 34.1 

Jepun 7,053.6 6,473.3 7,620.5 9.0 -7.4 

Taiwan  6,479.1 5,977.2 3,887.2 8.4 66.7 

Thailand  5,035.8 4,994.0 4,281.6 0.8 17.6 

ROK 4,831.5 5,169.4 4,357.9 -6.5 10.9 

India 4,688.9 4,218.6 3,697.4 11.1 26.8 

Australia 4,481.4 3,863.9 3,366.5 16.0 33.1 

JADUAL 4: BARANGAN UTAMA EKSPORT (SUKU KEEMPAT 2024) 
Barangan S4 

2024p 
S3      

2024p 
S4 

2023f 
Perubahan 

q-o-q 
Perubahan 

y-o-y 

 RM Juta RM Juta RM Juta % % 

Jumlah Eksport 392,965.9 383,677.9 366,202.6 2.4 7.3 

Barangan E&E 162,908.5 156,635.1 140,628.4 4.0 15.8 

Keluaran Petroleum 28,246.9 30,387.7 36,234.1 -7.0 -22.0 

Minyak Sawit & Keluaran 
Pertanian Berasaskan 
Minyak Sawit 22,930.8 21,173.2 18,980.8 8.3 20.8 

Jentera, Kelengkapan & 
Peralatan 18,380.1 17,454.7 15,861.1 5.3 15.9 

Kimia & Bahan Kimia 18,270.5 19,204.2 18,428.5 -4.9 -0.9 

LNG 16,691.6 12,650.4 16,580.4 31.9 0.7 

Barangan Perkilangan 
Logam 15,158.5 15,685.2 14,144.9 -3.4 7.2 

Barangan Optik & 
Saintifik 14,787.6 15,311.6 14,134.1 -3.4 4.6 

Barangan Makanan 
Diproses 9,696.9 9,319.9 8,534.4 4.0 13.6 

Barangan Perkilangan 
Berasaskan Minyak Sawit 8,943.0 9,148.3 8,122.8 -2.2 10.1 

 

 

 JADUAL 5: PASARAN UTAMA EKSPORT (SUKU KEEMPAT 2024) 
Pasaran S4 

2024p 
S3      

2024p 
S4 

2023f 
Perubahan 

q-o-q 
Perubahan 

y-o-y 

RM Juta RM Juta RM Juta % % 

Jumlah Eksport 392,965.9 383,677.9 366,202.6 2.4 7.3 

Singapura  59,381.7 58,216.2 51,715.7 2.0 14.8 

AS 58,170.9 53,562.2 41,829.0 8.6 39.1 

China 50,563.3 46,412.6 52,055.4 8.9 -2.9 

Hong Kong SAR  24,462.4 23,595.4 22,544.0 3.7 8.5 

Jepun 20,066.5 20,123.4 21,333.5 -0.3 -5.9 

Taiwan  18,301.1 17,837.9 11,324.3 2.6 61.6 

Thailand  14,660.2 14,950.7 14,426.5 -1.9 1.6 

ROK 14,151.2 13,363.2 14,615.9 5.9 -3.2 

India 13,768.9 12,220.5 11,357.6 12.7 21.2 

Indonesia  13,386.2 14,316.4 13,778.1 -6.5 -2.8 

JADUAL 6: BARANGAN UTAMA EKSPORT (2024) 

 
 
 

     JADUAL 7: PASARAN UTAMA EKSPORT (2024) 

 
 

 
 
 
 
 
 

Barangan 2024p 2023f Perubahan 
 

RM Juta RM Juta % 

Jumlah Eksport 1,507,724.9 1,426,198.7 5.7 

Barangan E&E 601,183.2 575,455.3 4.5 

Keluaran Petroleum 127,372.7 143,493.7 -11.2 

Minyak Sawit & Keluaran Pertanian Berasaskan 
Minyak Sawit 79,216.0 70,890.6 11.7 

Kimia & Bahan Kimia 73,574.1 71,454.1 3.0 

Jentera, Kelengkapan & Peralatan 69,042.8 57,250.3 20.6 

Barangan Perkilangan Logam 61,547.6 56,322.7 9.3 

LNG 60,844.0 60,231.4 1.0 

Barangan Optik & Saintifik 59,165.6 54,574.8 8.4 

Barangan Makanan Diproses 35,365.7 30,303.8 16.7 

Barangan Perkilangan Berasaskan Minyak 
Sawit 35,110.6 31,211.7 12.5 

Pasaran 2024p 2023f Perubahan 
 

RM Juta RM Juta % 

Jumlah Eksport 1,507,724.9 1,426,198.7 5.7 

Singapura  230,863.5 219,295.0 5.3 

AS  198,646.5 161,272.5 23.2 

China 187,671.3 191,885.3 -2.2 

Hong Kong SAR  88,836.6 89,836.0 -1.1 

Jepun 82,616.1 85,830.0 -3.7 

Taiwan  66,989.0 43,377.4 54.4 

Thailand  58,984.5 58,912.6 0.1 

Indonesia  54,404.7 50,909.9 6.9 

ROK 53,953.3 56,386.6 -4.3 

Viet Nam  53,861.6 52,011.7 3.6 

JADUAL 8: BARANGAN UTAMA IMPORT (DISEMBER 2024) 
Barangan Dis 

2024p 
Nov   

2024p 
Dis 

2023f 
Perubahan 

m-o-m 
Perubahan 

y-o-y 

RM Juta RM Juta RM Juta % % 

Jumlah Import 119,341.0 111,259.5 106,630.6 7.3 11.9 

Barangan E&E 42,626.5 39,353.3 32,408.8 8.3 31.5 

Jentera, Kelengkapan & 
Peralatan 10,843.7 8,613.4 8,272.0 25.9 31.1 

Keluaran Petroleum 9,828.1 8,804.6 10,587.8 11.6 -7.2 

Kimia & Bahan Kimia 8,308.8 7,927.0 8,431.4 4.8 -1.5 

Barangan Perkilangan 
Logam 5,901.3 5,548.0 5,951.9 6.4 -0.9 

Kelengkapan 
Pengangkutan 4,920.2 4,847.3 4,581.9 1.5 7.4 

Petroleum Mentah 4,119.0 4,275.4 6,182.0 -3.7 -33.4 

Barangan Optik & Saintifik 3,049.9 2,781.6 2,878.4 9.6 6.0 

Barangan Makanan 
Diproses 2,867.9 2,838.2 2,745.9 1.0 4.4 

Barangan Besi & Keluli 2,599.4 2,368.6 2,923.6 9.7 -11.1 

 
 
 
 

  JADUAL 9: SUMBER UTAMA IMPORT (DISEMBER 2024) 
Sumber Dis 

2024p 
Nov   

2024p 
Dis 

2023f 
Perubahan 

m-o-m 
Perubahan 

y-o-y 

RM Juta RM Juta RM Juta % % 

Jumlah Import 119,341.0 111,259.5 106,630.6 7.3 11.9 

China 27,362.2 26,057.5 23,149.4 5.0 18.2 

Singapura  13,590.2 13,577.9 11,897.9 0.1 14.2 

AS  12,047.6 9,370.7 8,525.0 28.6 41.3 

Taiwan  10,675.3 8,789.4 8,090.4 21.5 32.0 

Indonesia  6,136.2 4,638.2 4,446.7 32.3 38.0 

Jepun  5,352.4 5,276.7 5,786.7 1.4 -7.5 

Thailand 4,953.1 4,070.5 4,419.9 21.7 12.1 

ROK 3,929.5 4,308.7 5,324.0 -8.8 -26.2 

Arab Saudi 3,311.1 3,046.6 3,619.3 8.7 -8.5 

Jerman 3,177.8 2,525.4 2,696.5 25.8 17.8 

 JADUAL 10: BARANGAN UTAMA IMPORT (SUKU KEEMPAT 2024) 
Barangan S4 

2024p 
S3      

2024p 
S4 

2023f 
Perubahan 

q-o-q 
Perubahan 

y-o-y 

RM Juta RM Juta RM Juta % % 

Jumlah Import 346,869.8 358,995.4 329,318.9 -3.4 5.3 

Barangan E&E 123,213.1 127,338.5 97,476.4 -3.2 26.4 

Jentera, Kelengkapan & 
Peralatan 30,170.6 30,223.3 25,488.8 -0.2 18.4 

Keluaran Petroleum 27,426.4 30,379.6 37,396.9 -9.7 -26.7 

Kimia & Bahan Kimia 24,735.7 26,989.2 26,643.7 -8.3 -7.2 

Barangan Perkilangan 
Logam 17,018.1 18,146.0 17,263.6 -6.2 -1.4 

Petroleum Mentah 15,100.9 14,107.1 17,955.5 7.0 -15.9 

Kelengkapan 
Pengangkutan 13,965.8 13,647.6 15,563.0 2.3 -10.3 

Barangan Optik & 
Saintifik 8,533.8 8,067.1 8,500.5 5.8 0.4 

Barangan Makanan 
Diproses 8,413.0 8,090.4 7,874.4 4.0 6.8 

Barangan Besi & Keluli 7,692.6 8,055.1 8,558.0 -4.5 -10.1 

 
 
 
 

  JADUAL 11: SUMBER UTAMA IMPORT (SUKU KEEMPAT 2024) 
Sumber S4 

2024p 
S3      

2024p 
S4 

2023f 
Perubahan 

q-o-q 
Perubahan 

y-o-y 

RM Juta RM Juta RM Juta % % 

Jumlah Import 346,869.8 358,995.4 329,318.9 -3.4 5.3 

China 78,405.0 74,654.2 72,054.8 5.0 8.8 

Singapura 40,639.3 42,319.2 39,026.4 -4.0 4.1 

AS  32,303.5 40,341.1 25,609.7 -19.9 26.1 

Taiwan  28,675.9 28,412.2 21,905.6 0.9 30.9 

Jepun 16,579.7 17,617.7 18,229.7 -5.9 -9.1 

Indonesia  15,667.7 17,461.4 15,247.9 -10.3 2.8 

ROK 13,583.8 13,934.9 15,704.3 -2.5 -13.5 

Thailand 13,469.6 15,021.4 14,137.6 -10.3 -4.7 

Arab Saudi 9,695.3 8,088.2 12,056.2 19.9 -19.6 

Jerman 8,303.4 8,055.0 8,701.9 3.1 -4.6 

JADUAL 12: BARANGAN UTAMA IMPORT (2024) 

 
 
 
 
 

JADUAL 13: SUMBER UTAMA IMPORT (2024) 

 
Sumber: Jabatan Perangkaan, Malaysia  
Disediakan oleh: MATRADE 
 
Nota:   
p – data provisional 
f – data muktamad 

Barangan 
2024p 2023f 

Perubahan 
 

RM Juta RM Juta % 

Jumlah Import 1,370,841.2 1,211,044.0 13.2 

Barangan E&E 455,678.2 355,944.5 28.0 

Keluaran Petroleum  128,569.6 137,935.3 -6.8 

Jentera, Kelengkapan & Peralatan 113,718.2 89,209.9 27.5 

Kimia & Bahan Kimia 104,143.4 104,425.5 -0.3 

Barangan Perkilangan Logam  71,073.5 64,817.2 9.7 

Petroleum Mentah 63,166.6 60,972.4 3.6 

Kelengkapan Pengangkutan 52,945.4 55,400.6 -4.4 

Barangan Besi & Keluli 32,834.3 32,003.2 2.6 

Barangan Optik & Saintifik 32,522.7 30,957.0 5.1 

Barangan Makanan Diproses 32,010.3 28,551.5 12.1 

Sumber 
2024p 2023f 

Perubahan 
 

RM Juta RM Juta % 

Jumlah Import 1,370,841.2 1,211,044.0 13.2 

China 296,451.3 258,126.8 14.8 

Singapura 165,363.4 143,725.7 15.1 

AS 126,259.6 88,850.3 42.1 

Taiwan  109,115.7 83,795.4 30.2 

Japan 70,142.0 70,916.7 -1.1 

Indonesia 61,882.2 60,300.8 2.6 

Thailand  55,571.6 54,457.4 2.0 

ROK 55,388.5 55,297.9 0.2 

Arab Saudi 37,279.9 43,657.6 -14.6 

Australia 33,526.1 34,738.7 -3.5 

 CARTA 1: PERDAGANGAN LUAR MALAYSIA BULANAN, 2018-2024# 

